
ҚОҒАМНЫҢ ЖАҢҒЫРУ КОНТЕКСТІНДЕГІ ЖАСТАР САЯСАТЫ:  

ҚАЛЫПТАСУЫ МЕН ДАМУЫ 
 

Аңдатпа 
Қоғамның жаңғыру контекстіндегі жастар- қоғамдағы өзгерістердің басты факторы. 

Бүгінгі жастар қазіргі қоғамның саяси, эконoмикалық жəне əлеуметтік, мəдени құрылымын 
aйқындайтын катализатор бoлып тaбылады. Мaқалада Қaзақстан Республикасында 
мемлекеттік жастар саясатының қалыптасуы мен жүзеге асырылуы қарастырылған. 
Мемлекеттік жастар саясаты мемлекет жүзеге асыратын жəне жастарды қолдауға 
бағытталған саяси, əлеуметтік-экономикалық, мəдени бағыттары қарастырылған. ҚР 
мемлекеттік жастар саясатына негіз болған принциптердің aрасында əлеуметтік-
демографиялық топ ретінде жастардың мүдделері мен қажеттіктері алға қойылған. Жастар 
қоғaмның, тұтас мемлекеттің дамуына ықпалын тигізетін- қоғамның негізгі күші болып 
табылады.  

Түйін сөздер: жастар, мемлекеттік жастар саясаты, мемлекеттік жастар саясатының 
тұжырымдамасы, бағдарлама, жаңғыру, үрдіс, білім, еріктілер, жастардың даму индексі  

YOUTH POLICY IN THE CONTEXT OF MODERNIZATION OF SOCIETY: 
FORMATION AND DEVELOPMENT 

 
Abstract 

Youth is a key factor in social change. Young people are catalysts that define the political, 
economic, social and cultural structure of modern society. The article focuses on the need for youth 
policy as a special focus of the state on the basis of the role and place of youth in society. The issues 
of the formation and implementation of the state youth policy in the Republic of Kazakhstan. State 
youth policy has been concluded as a political, socio-economic, legal and organizational system that 
the state implements and supports young people. Among the principles that are based on the state 
youth policy of the Republic of Kazakhstan are the interests and needs of youth as a social and 
demographic group. The emphasis is placed on the development of a society, a whole nation, and 
their attitude toward this issue.  

Keywords: youth, state, government, state youth policy, conception, law, program, 
modernization, process, reform, youth development index. 

Казахстан 
 

МОЛОДЕЖНАЯ ПОЛИТИКА В КОНТЕКСТЕ МОДЕРНИЗАЦИИ ОБЩЕСТВА: 
СТАНОВЛЕНИЕ И РАЗВИТИЕ 

 
Аннотация 

Молодежь-главный фактор перемен в обществе. Молодежь является катализатором, 
определяющим политическую, экономическую и социальную, культурную структуру 
современного общества. В статье обоснована необходимость молодежной политики как 
специального направления деятельности государства на основе определения роли и места 
молодежи в обществе. Определены вопросы формирования и реализации государственной 
молодежной политики в Республике Казахстан. Государственная молодежная политика 
сформулирована как система политических, социально-экономических, правовых и 
организационных мер, осуществляемых государством и направленных на поддержку 
молодежи. Среди основополагающих принципов государственной молодежной политики РК, 
как социально-демографическая группа, поставлены интересы и потребности молодежи. 
Молодежь во многом обращается к развитию общества, государства в целом, их отношения к 
этому вопросу. 

Ключевые слова: молодежь, государство, власть, государственная молодежная 
политика, концепция, закон, программа, модернизация, процесс, реформалану, индекс 
развития молодежи.  

 
Кіріспе. Жастар мемлекеттің жəне қоғамның əлеуметтік құрылымындағы маңызды топ 

болып табылады. Ресми мəліметтерге қарасақ, республика халқының 30 пайызын құрайды. 
Қазақстан жастары қазіргі білімі, кəсіптік, рухани жəне мəдени дайындығымен мемлекеттің 
келешегін айқындайды.  

И.М.Ильинскийдің жетекшілігімен ресейлік ұжымдық авторлар - жастарға нақты 
сипаттама береді: «Жастар - бұл жас ерекшелік сипатына қарай жинақталған қоғамның 
əлеуметтік - демографиялық тобы, əлеуметтік жағдайының epeкшелігі мен əлеуметтік - 
психологиялық ерекшелігіне байланысты əлеуметтік - экономикалық жəне мəдени даму 
деңгейі арқылы анықталатын топ». «Жастар» түсінігінің қазіргі жас ерекшелік интервалы 13 
- 14 жастан 29 - 30 жасқа дейін» [1, б. 54] 

Қазақстан Республикасының мемлекеттік жастар саясаты тұжырымдамасы [2, б. 105] 
жалпыға бірдей адам құқықтары Декларациясын өзекті идеялары мен кағидаларына, БҰҰ 
Бас Ассамблеясының “Жастар дамуының 2000 жылға дейінгі дүние жүзілік ic-қимыл 
бағдарламасының 50/81 қарарына, сəби құқықтары туралы конвенцияға, Қазақстан 
Республикасының Конституциясына жəне ел Президентінің Қазақстан халқына арнаған 
«Қазақстан 2030. Барлық Қазақстандықтардың өсіп-өркендеуіне, қауіпсіздігі жəне əл-
ауқатының артуы» атты жолдауына сүйенеді [3]. 

Қазақстан Республикасындағы мемлекеттiк жастар саясаты жастардың рухани, мəдени, 
бiлiм алуы, кəсiби қалыптасуы мен дене тəрбиесiн дамытуы үшiн əлеуметтiк-экономикалық, 
құқықтық, ұйымдастырушылық жағдайлар мен кепiлдіктер жасау, бүкiл қоғам мүддесi үшiн 
олардың шығармашылық əлеуетiн ашу мақсатында жүзеге асырылады. Жастардың даму 
деңгейі, олардың мүмкіндіктер мен құндылықтарға ұмтылысы, мемлекеттің экономикалық, 
саяси жəне қоғамдық, əлеуметтік, мəдени өмірге қатысуымен Қазақстанның болашағымен 
тығыз байланысты. 

Нəтижелер мен талқылау. Негізгі мақсат қазіргі қоғамның жаңғыру контекстіндегі 
жастардың саяси белсенділігінің қалыптасуы мен дамуы, мемлекеттік жастар саясатының 
жағдайын салыстырмалы талдап, мониторинг, контент, статистикалық талдауларды 
пайдалана отырып, негізгі орын алған мəселелердің саяси - əлеуметтік сипатын анықтап, 
Қазақстан Республикасының мемлекеттік жастар саясаятын жəне жастардың қоғамдағы 
саяси белсенділігін талдау. 

Негізгі міндеттері ретінде қарастыратынымыз: 
- Бүгінгі таңда Қазақстанда жастар саясаты саласында қазақстандық ғалымдардың 

еңбектеріне шолу жасау; 
- Жастар саясатының негізгі сипаттары мен бағыттарын талдау, тетіктерін қарастыру 

оның іске асырылу жолдарын анықтау; 
- Қоғамның жаңғыру контекстіндегі жастардың саяси белсенділігінің қалыптасуы мен 

дамуы қарастыру. 
Жастар саясатын өз алдына жеке бағыт ретінде бағыт қарастыру XX ғасырдың 60-70 

жылдардан басталды. Кеңес Одағы тұсында жүргізілген жастар саясаты сол кездегі жастарға 
қатысты қабылданған бұйрықтарда олардың материалдық жағдайын жақсарту, белгілі бip 
кəсіпке баулу, білім жəне жоғары дəрежедегі мамандық беру дем алысын тиімді де, жақсы 
eтіп ұйымдастыруға баса мəн берілген. 60 жылдары жастарға қатысты саясатта өзгерту 
əрекеттері байқалды. 1966 жылдардан бастап «Жастар туралы» заңмен жұмыс істеу 
басталды. Бұл құжатта əртүрлі жастар тобына саяси жəне құқықтық кепілдік беретін, 
қоғамда өз орнын табуға көмектесетін, əлеуметтік саяси белсенділігін арттыратын 
қолданыстағы жəне жаңадан əзірленген заңдарды енгізу көзделді. Жастар мəселесінің 
маңыздылығы мен ерекшелігін мойындап, оны шешудің құқықтық астарын іздей бастауы 
сол кездегі саясаттың негізгі артықшылығы болды. 80 жылдары жастар мəселесі қоғамда 
ерекше орын ала бастады. Жастар - бұл қоғамның өнімі жəне түрленуші күші. Бұл 
шындықты түсіну үшін өсіп келе жатқан ұрпаққа қатысты объективті дұрыс саясаттың, алғы 
шарты болып табылады. Адам өмірге, келешекке негіз болып табылатын қатынастар 
жүйесімен, өндіруші күштердің материалдық жəне рухани байлықпен керсетілген белгі 
дегенмен, мəдениетпен күнделікті кездесетін өмір жолының сипаты, оның бағыты, оның 
түрленуінің күші көптеген жағдайда адам басынан өткен жғдайларымен анықталады. 
Теориялық тұрғыда əр адам өмірде рационалды өмір сүруге құқылы, олардың асырылуы да 

мүмкін, немесе icкe асырылмауы да мүмкін, кей жағдайларда ол бірте- бipтe қоғамдық 
дамудың ыдырауына алып келеді. 

Саясаттану жеке тұлғаны қоғамдық-саяси өмірдің нақтылы тарихи жағдайлары 
қалыптастырған, саяси саналы, басқалардың бағыт-бағдары мен ic-əрекетіне түбірлі ықпал 
ете алатын, саяси көзқарастар мен шешімдерге өзгерістер енгізіп, саясатты жасаушы жеке 
адам деген мəнде белгілейді. Жеке тұлғаның адами сапа-қасиеттерді қоршаған ортада қарым-
қатынас жасау кезінде қалыптасатыны белгілі. Осымен байланысты саясаттанушы ғалым 
Ж.К.Симтиков тұжырымдағандай: «...жастардың саяси əлеуметтенуін қарастыру Қазақстан 
жастары саясатының өзіне тəн ерекшеліктерін түсінуге көмектеседі» [4]. 

Мемлекеттік жастар саясатының қажеттілігі жас өркеннің өмірге қадам басып, қоғамда 
өз құқығын иеленумен, оның алдында жауапкершілік арқалау сəтінде бетпе-бет келетін өмір 
мəресінің қиындықтарымен айқындалады. Жастар саясатын қалыптастыра отырып, мемлекет 
жастардан келешекте маңызды салмаққа ие болар халықтың бірден-бір белсенді тобы 
екендігін ескереді. Мұның өзі жастардың мемлекеттік құрылысындағы pөлi мен орнын жете 
бағалауға жол беруді көздейді. Мемлекеттік жастар саясатының дəстүрлі əлеуметтік саясаты 
айырмасы ол жастардың еңбек пен шығармашылық қуатын айқындайтын белсенді де 
жаңаша, өндірушілік аспектілерден тұрады. Бұл мемлекеттік жастар саясатының қоғамының 
стратегиялық ресурстарын дамытудағы бірден-бір маңызды бағыт ретінде қарастыруға 
мүмкіндік береді. 

Жастар саясатының қазіргі заманғы екі моделі ең танымал болып саналады. Олар: 
жастар саясаты саласындағы мемлекеттің жетекші рөлі бар еуропалық жəне мемлекеттік 
органдардың жүйелі қатысуынсыз тек қана ерікті қызметті жастар ұйымдарын жəне 
бірлестіктерді қолдауға негізделген ағылшын-саксондық. Бірақта, бірінші модельде 
мемлекеттік жастар саясатының түрі басым, екіншісінде қоғамдық жастар саясатының түрі 
басым болып табылады. Қазақстан мəдени-өркениеттік, саяси, əлеуметтік-экономикалық, 
құқықтық жəне т.б. қатынастардағы айырмашылықтарға негізделген өзінің ерекшеліктерін 
ескере отырып, жастар саясатының бірінші моделіне ұмтылады. Бұл модель "...мемлекеттің 
ерекше рөліне, жастар мен жастар ұйымдарын қолдау шараларын заңмен нақты 
регламенттеуге негізделеді. 

Бүгінгі таңда Қазақстанда жастар саясаты саласында қазақстандық ғалымдардың 
бірқатар зерттеулері бар (Г. Əбдікерова, Г. Əбдірайымова, З. Айдарбеков, М. Əженов, 
К.Биекенов, Қ. Ғабдуллин, Ш. Жаманбалаева, М. Жүсіпова, Л. Зайниева, Л. Ізтелеуова, 
Н.Калашникова, Д. Қалетаев, Ж.К-Симтиков М. Махмутова, У. Садықова, М. Садырова, 
А.Сəрсенбаева, Г. Телебаев, А. Тесленко, З. Шаукенова, Г. Шойкин, Б.Бюлегенова, 
И.Рыстина жəне т. б.). 

Мемлекеттік жастар саясаты жас адамға қатысты Қазақстанның əлеуметтік-
экономикалық, саяси жəне мəдени дамуын қамтамасыз етуге, жас азаматтардың бойында 
патриотизм мен еліміздің тарихы мен мəдениетіне, басқа халықтарға деген құрметті 
қалыптастыруға, адам құқықтарын сақтауға бағытталған мемлекеттің стратегиялық бағытын 
білдіреді. Мемлекеттік жастар саясаты мемлекеттің жас адамның жеке басын өзін-өзі іске 
асыру жəне жастар бірлестіктерін, қозғалыстар мен бастамаларды дамыту үшін құқықтық 
экономикалық жəне ұйымдастырушылық жағдайлар мен кепілдіктер жасауға бағытталған 
қызметі болып табылады. Бұл саясаттың міндеттері: жастардың құқықтарын, бостандықтары 
мен мүдделерін қорғау; оған көмек көрсету жəне əлеуметтік қызметтер көрсету; ұлдар мен 
қыздардың əлеуметтік маңызы бар бастамаларын іске асыру болып табылады. Мемлекеттік 
жастар саясатын қалыптастыру жəне іске асыру жүйесі: мемлекеттік жастар саясаты 
жөніндегі арнайы заңнаманы; жастар саясатын мемлекеттік реттеуді; мемлекеттік жастар 
саясатын жоспарлы жəне қаржылық қамтамасыз етуді қамтиды. 

Мемлекеттік жастар саясатын əзірлеу жəне іске асыру екі деңгейде жүзеге асырылады: 
жалпы республикалық жəне өңірлік. Бұл саясат, бірінші кезекте, жастардың еңбек əлеуетін 
іске асыруға, қалыпты тамақтануға, тұрғын үй - тұрмыстық құрылғыға, оқуға жəне т.б. 

қажетті қаражатты өзі табуға мүмкіндік беретін өндірістік қызмет үшін қолайлы жағдайлар 
жасауға бағытталған. 

Қазақстандағы мемлекеттік жастар саясаты мынадай қағидаттарға негізделеді: 
 

 
 
Мемлекеттік жастар саясатының мақсаттары: 
1. Жастардың əлеуметтік, мəдени, рухани жəне физикалық дамуына жəрдемдесу. 
2. Жастарды қоғамның əлеуметтік-экономикалық, саяси жəне мəдени өміріне неғұрлым 

толық қосу үшін жағдай жасау. 
3. Жас адамның өз өмір жолын таңдауда, жеке табысқа жетуде мүмкіндіктерін кеңейту. 
4. Жастардың жəне бүкіл қоғамның қоғамдық дамуы мүддесінде жастардың 

инновациялық əлеуетін іске асыру. 
Мемлекеттік жастар саясатының мақсаты ҚР мемлекеттік билік пен басқарудың барлық 

деңгейінде жүзеге асырылады. Жастар саясатын іске асыру саласындағы тиісті мемлекеттік 
органдар белгілейтін міндеттер оның мақсаттарына қайшы келмеуге тиіс. Қазақстан 
Республикасындағы жастармен жұмыс жүргізу мемлекеттік саясаттың ең маңызды, əpi 
жауапты icтерінің бipi болып табылады. Дербес мемлекетіміздің дамуы кезінде, əлеуметтік-
экономикалық, саяси жəне мəдени өзгерістері белең алған кезеңінде республикамыздың 
жігіттері мен бойжеткендері қоғамның, дамыған елдер қатарына қосылуда, дамудың 
қарқынды болуына елеулі үлес қоса алады, əpi елдің жаңа сапалы көрінісіне бет бұруына 
көмектесуі тиіс: 

1. Жастар саясатын қалыптастыру мен іске 
асыруда жеке тұлғаның мемлекеттік, 
қоғамдық мүдделері мен құқықтарын 

үйлестіру.

2. Жас азаматтарды жастар мен жалпы 
қоғамға қатысты саясатты, бағдарламаларды 

қалыптастыру мен іске асыруға тікелей 
қатысуға тарту.

3. Жас азаматтардың əлеуметтік 
мəртебесінің шектеулі жасымен байланысты 

орнын толтыру үшін қажетті олардың 
құқықтық жəне əлеуметтік қорғалуын 

қамтамасыз ету.

4. Жас азаматқа мемлекет кепілдік берген ең 
төменгі əлеуметтік қызметтерді ұсыну, 

олардың көлемі, түрлері мен сапасы жеке 
адамның қажетті дамуын жəне дербес өмірге 

дайындықты қамтамасыз етуі тиіс оқыту, 
тəрбиелеу, рухани жəне дене бітімінің 

дамуы, денсаулығын сақтау, кəсіби даярлау 
бойынша.

5. Жастарға қатысты іс-шаралар мен 
бағдарламаларды қаржыландырудағы 

мемлекеттік органдар мен мекемелердің 
тиісті қызметімен салыстырғанда қоғамдық 

бастамалардың басымдылығы 

- мемлекеттік жастар саясатының қажеттілігімен,  
- тиімді жастар саясатын құру тұжырымдамасын жасау,  
- жастардың саясатқа деген көзқарастары мен белсенділігін арттыру арқылы қоғамдық 

маңызды мəселелерді шешу, қоғам болашағын анықтайтын жастарды саяси ынталандыру, 
төртіншіден, елдегі жастардың саяси құндылықтарға бейімделу деңгейін көтеру аса маңызды 
болып отыр. 

Рухани жаңғырудың аясында ел дамуындағы ең өзекті мəселе - мемлекеттің жастарға 
деген жаңаша қарым-қатынасын қалыптастыру болып табылады. Бұл жөнінде Н.Ə.Назарбаев 
былай деген болатын: «Біз бұл ретте жаңа құндылықтар жүйесіне тезірек бейімделіп кеткен, 
болашаққа жаңаша көзқарасы бар жас ұрпаққа сүйене отырып, бұқаралық сананы 
төзімділікпен жаңғыртуға тиіспіз» [5]. 

Жастар - мемлекеттің ең басты стратегиялық, əлеуметтік, электоральді ресурстарының 
бipi. Қоғам болашағының жаңару процесі мен одан кейінгі дамуы жастарға байланысты. 
Дамудың өзгерісті кезеңінде жастардың рөлі жоғарылату тенденциясына ие. Жаңа ойлардың 
желісін жақсартуға бағытталумен үйлесетін болса айрықша əлеуметтік топ ретінде 
жігерлілік, белсенділік танытады. 

Демократиялық сəйкестікті дамыту, сонымен қатар мемлекетті басқаруда жастардың 
белсенді қатысуы жəне барлық қоғам үшін маңызды шешімдер қабылдауды ұйғару керек. 

Дамыған мемлекеттерде жастардың саяси тəртібі жəне саяси ортаға қосылуын көрсете 
отырып, саяси қатысу плюрализмімен ерекшеленеді, тұлғаның дамуындағы өзіндік 
индикатор жастардың белсенді азаматтық позиция көрсеткіші болып табылады. 

Қазақстан Республикасында жастардың саяси тəртібіне еліміздегі саяси үрдістерді 
республикадағы саяси жалпы ахуалдарға ауқымды əсер етіп жастардың саясатқа қатысуы 
еліміздегі болып жатқан үрдеріс мүмкіндіктер мен өкілеттіктермен əсер етеді. Сондай-ақ 
потенциялды саясат жастардың алдында тұрған өзінің құқығы мен қызығушылықтарының 
таралуын қамтамасыз ететін құралы болып табылады. 

Қазіргі таңда Қазақстанның күрделілігін трансформациялық кезеңде бастан өткepyi 
елдегі саяси жаңаруларды позитивті потенциалды таратып, объективті жəне субъективті 
себептер белгілі деңгейде өзінің белсенді позициясын жоғалтып, жастардың саяси тəртібі 
сəйкес түрмен ескеріледі. 

Жастардың феноменінің қоғамдық түсінігін Қазақстанда демократиялық, құқықтық - 
əлеуметтік мемлекетті құру рөлін қарастырмай, қоғам жаңа цивилизациялық жетістіктерге, 
үрдістерге жете алмайды. 

Қазақстан-2050 Стратегиясы - қалыптасқан мемлекеттің жаңа саяси бағыты атты 2012 
жылы 14 желтоқсанда Қазақстан халқына арнаған Жолдауында: ―Мен сөзімді, əсіресе, 
жастарымызға арнағым келеді. Бүгін мен жариялаған Жаңа саяси жəне экономикалық бағыт 
сіздерге жақсы білім беруді, яғни бұдан да лайықтырақ болашақ сыйлауды көздейді. Мен 
сіздерге – жаңа буын қазақстандықтарға сенім артамын. Сіздер Жаңа бағыттың қозғаушы 
күшіне айналуға тиіссіздер. Мемлекет басшысы ретінде мен əрдайым сіздердің оқуларыңыз 
бен өсіп-өнулеріңіз үшін барлық жағдайды жасауға тырыстым. Əлемдік деңгейдегі 
университет, зияткерлік мектептер аштым, «Болашақ» бағдарламасын құрдым. Қазір 
мемлекеттік жастар саясатының жаңа тұжырымдамасы əзірленуде” деген болатын [6]. 

Қорытынды. Осы орайда, «Дипломмен ауылға», «Жасыл ел» жасақтары, «Жастар 
практикасы», «Жастардың кадрлық резерві», «Мəңгілік ел жастары», «Жайдарман» 
ойындары, «Серін» бағдарламалары жəне тағы басқа бастамалар іске асып, өз жұмыстарын 
көрсетіп жатыр. 

2019 жыл - Жастар жылы. Жас ұрпақты тəрбиелеуде мемлекеттік жастар саясаты 
жауапкершілікті алға қойып, қоғамның біртұтастығына зиян келтірмейтіндей жастардың 
бастамаларына қолдау көрсетіп отырса, жастар келешегі жарқын болады. Жастардың қоғамға 
деген көзқарастары мен саяси, мəдени, рухани, əлеуметтік құндылықтары мемлекеттік 
жастар саясаты арқылы дұрыс қалыптасады. Осы ретте мемлекет тарапынан «Жастар 

жылында» жастарға айқын бастамалар қажет болды. Жастар жылындағы бастамаларды 
дамыту жаңа қырынан көрініс тапты. Жастарды барынша мемлекеттік саясатқа бет бұру 
мақсатында алға қойған бастамалары мен идеяларын тиімді пайдалануына, қоғамға өз 
үлестерін қосуына, қажет болса заңнаманы жастардың мүддесіне орай жақсарту қажет. 
Мемлекеттік саясаттың сауатты жүргізілуі жас буынның жағдайын жақсартуға себепші 
болары анық. Жастардың сұранысы ол тек жастар жылында ғана емес, ары қарай еліміздің 
болашағының жарқын көрінісі. 

Президент Қасым-Жомарт Тоқаев Қазақстан халқына жолдаған өз Жолдауында 
сындарлы диалог елдің тұрақтылығына, оның одан əрі дамуына септігін тигізеріне тоқталды. 
Əсіресе, ол Жолдауда тиімді экономика, заңнамаларды жетілдіру, ұлт бірлігі мен 
азаматтардың қауіпсіздігіне бас назар аударды. 2020 жыл «Еріктілер жылы» болып бекітілді. 
Басты мақсат – ерікті қызметке азаматтарды, əсіресе, жастарды тарта отырып, белсенді 
өмірлік ұстанымын қалыптастыру болып табылады. 

Мемлекет басшысы Қасым-Жомарт Тоқаевтың VII шақырылымдағы Парламенттің 
бірінші сессиясының ашылуында сөйлеген сөзінде Мақсатымыз – озық дамыған елдердің 
қатарына қосылу, мемлекеттің басты міндеті – азаматтарымыздың толыққанды дамуына, əл-
ауқатының артуына жəне жайлы тұрмысына жағдай жасау деп басып айтты. 

Еліміздің ұзақ мерзімді дамуы - Сабақтастық, Əділдік жəне Өрлеу қағидаттарына 
негізделеді. Көздеген мақсатқа жету үшін барлық салаларда дəйекті өзгерістер жасаймыз. Ол 
үшін мынадай басымдықтарға мəн беруіміз қажет - деді мемлекет басшысы[7]. 

Негізгі басымдықтардың бірі - азаматтық қоғам өкілдерінің белсенділігін арттыру, 
жастар саясатын жетілдіру жəне қайырымдылық қызметін қолдау. Себебі, бүгінгі жастар 
қазіргі қоғамның саяси, эконoмикалық жəне əлеуметтік, мəдени құрылымын aйқындайтын 
катализатор бoлып тaбылады. 

Осы орайда, Мемлекеттік жастар саясаты саласындағы заңнаманы жетілдіру – негізгі 
міндеттің бірі. Сонымен қатар, Президентіміз өткен жылы Үкіметтің бірқатар атқарған 
жұмыстарын атап көрсетті: 

- «Тəуелсіздік ұрпақтары» атты ұлттық жоба 
- мемлекеттік жастар саясаты жəне волонтерлік қызмет туралы заңдар 
Ендігі мақсат: 
1.«жастардың əлеуметтік қызметтері» деген ұғымды заң жүзінде ресімдеу 
2. Қазақстанда «Жастардың даму индексін» енгізу 
Қорытынды. Қазіргі біздің заманымызда ой ұшқыр, мінезі салмақты, қоғамға лайықты 

тұлға қажет. Əрбір жағдайға өз көзқарасын білдіре алатын, өзінің ой-пікірі бар болуы қажет 
екені екені айдан анық. Жастар қоғaмның, тұтас мемлекеттің дамуына ықпалын тигізетін - 
қоғамның негізгі күші болып табылады. Қазақстан қоғамында қазіргі кезде бұрынғы 
ұрпақтардан айтарлықтай өзгеше, мүлдем жаңа зияткерлік тап: жаңа бағдар ұстанған, 
құндылық ұстанымдары ұтымды экономикалық іс-қимылдар арқылы табысқа жетуге 
бағытталған жастар қалыптасты. 

Қазақстан 

 
ҚАЗАҚСТАН РЕСПУБЛИКАСЫНЫҢ ҚАЗІРГІ ЗАМАНҒЫ ЭКОЛОГИЯЛЫҚ 

САЯСАТЫН ЖАҢҒЫРТУ МƏСЕЛЕЛЕРІНЕ 
 

Аңдатпа 
Мақалада қазіргі кезеңдегі Қазақстан Республикасының экологиялық саясатын 

жаңғыртудың негізгі тетіктері қарастырылады. Авторлар нарықтық қатынастар жағдайында 
ел экономикасын дамытудың экологиялық стандарттарын сақтау мəселесіне ерекше назар 
аударады. Экологиялық стандарттардың талаптарына сəйкес мемлекетті басқарудағы жаңа 
тəсілдер мұқият зерттеген. Авторлар əлеуметтік-саяси мəселелерді жан-жақты талдайды 
сонымен қатар азаматтардың негізгі экологиялық құқықтары мен негіздерін де ашып 
көрсетеді. Мақалада негізгі экологиялық құқықтар анықталып, олардың адам өмірі мен 
денсаулығы үшін қолайлы қоршаған ортаға əсері көрсетіледі. Бұл бағытта қоғамдық 
бірлестіктер мен қоршаған ортаны қорғау қорларын құру құқығы; мемлекеттік органдардың 
қоршаған ортаға қатысты мəселелері бойынша шешімдер қабылдау процессіне қатысу 
құқығы; қоршаған ортаны қорғау саласындағы жиналыстарға, митингілерге, пикеттерге, 
шерулер мен демонстрацияларға, референдумдарға қатысу құқығы болып табылады; 
қоршаған ортаны қорғау мəселелері бойынша хаттармен, шағымдармен, арыздармен жəне 
ұсыныстармен мемлекеттік органдарға жүгіну жəне оларды қарауды талап ету құқығы; 
мемлекеттік органдар мен ұйымдардан уақтылы, толық жəне дұрыс экологиялық ақпарат алу 


